Clár Infheistíochta Náisiúnta um Chúram Leanaí (CINCL) 2006-2010
Treoir do na foirmeacha Léirithe Suime
Treoir é seo chun cabhair a thabhairt duit an fhoirm Léirithe Suime do dheontas caipitiúil faoin gClár Infheistíochta Náisiúnta um Chúram Leanaí a chomhlíonadh.  Má bhíonn aon cheist eile agat maidir leis an bhfoirm, ba chóir duit teagmháil a dhéanamh le do Choiste Cúram Leanaí Contae/Cathrach (CCC).   
1.
Cad a tharlaíonn tar éis dom an fhoirm seo a chomhlíonadh?
Nuair a bhíonn an fhoirm líonta agat, ba chóir duit é a chur ar aghaidh go dtí do CCC áitiúil.  Déanfaidh an CCC teagmháil leat de réir a chéile, agus cabhróidh siad leat do mholadh a fhorbairt i slí a bheidh comhsheasmhach leis an gClár agus leis na riachtanais áitiúla aitheanta i do cheantar agus do chontae, agus tabharfaidh siad treoir duit lena chinntiú go léiríonn do mholadh luach ar airgead.
Nuair a bhíonn an chéim seo críochnaithe, cuirfidh an CCC do mholadh faoi bhráid an OAL, agus ar aghaidh go dtí Pobal, a bhainistíonn oibríochtaí an Chláir ó la go lá do Oifig an Aire Leanaí (OAL).  Déanfaidh Pobal athbhreithniú ar do mholadh agus cuirfidh siad faoi bhráid an OAL é le haghaidh cinnidh.  
Tar éis an chinnidh, a chuireann an OAL in iúl duit, déileálfaidh Pobal leis na gnéithe seo a leanas ded’ dheontas a sheachadadh i gcomhcheangal leis an CCC:
· Plean forfheidhmithe chun an tionscadal a bhaint amach laistigh den bhuiséad agus faoi réir chritéir an Chláir
· Tairiscint ar chonradh
· Aistriú airgeadais
· Monatóireacht ar fheidhmíocht agus chaiteachas
· Oiliúint agus tacaíocht
.  

Mura bhfuil tú sásta le cinneadh an OAL, d’fhéadfá iarratas a dhéanamh leis an OAL le haghaidh athbhreithnithe laistigh de mhí fhéilire amháin den litir chinnidh a fháil.

2.
Tá cónaí orm i gcontae amháin ach beidh an áis lonnaithe i gcontae eile.  Cé acu mo CCC maidir leis an iarratas seo?
Ba chóir do ghnó go léir a dhéanamh leis an CCC atá freagrach as an gCathair/Contae ina mbeidh do áis lonnaithe.  Is cuma cá gcónaíonn tú nó cá n-oibríonn tú faoi láthair. 
3.
Cad is TC ann?
Líonfaidh do CCC isteach an chuid seo den fhoirm.  Toghroinn Cheantair is ea TC agus is meicníocht úsáideach é chun sonraí a aithint agus a thiomsú ar leibhéal áitiúil.
4. Maidir leis an méid áiteanna a bhíonn ar fáil, cad a chiallaíonn áiteanna Seisíúnacha, Páirtaimseartha, agus Lánaimseartha?  
-Seisiúnach: Ba chóir áit a áireamh mar seisiúnach má tá sé ar fáil 3.5 uair nó níos lú in aghaidh an lae.
-Páirtaimseartha: Ba chóir duit áit a áireamh mar páirtaimseartha má tá sé ar fáil go leanúnach idir 3.5 uair agus 5 uair in aghaidh an lae
-Lánaimseartha : Ba chóir duit áit a áireamh mar lánaimseartha má tá sé ar fáil ar feadh níos mó ná 5 uair in aghaidh an lae.
5.
Cad a chiallaíonn oideachas “Réamh-scolaíochta  (3-4 bliana d’aois)”?  

Ciallaíonn seirbhís réamh-scolaíochta do leanaí san aoisghrúpa 3-4 bliana d’aois oideachas atá dírithe ar agus a chabhraíonn le leanaí aistriú go dtí scolaíocht fhoirmiúil.
6.
An gcaithfidh mé mo sheirbhís a chur in iúl don FSS?
Faoi na rialacháin Réamh-scolaíochta, caithfear gach áis cúram leanaí – seachas iad siúd atá ag obair le Leanaí in Aois Scoile amháin (m.sh. roimh agus tar éis uaireanta scoile do leanaí atá ag dul ar scoil) – a chur in iúl don FSS, mar an gcéanna le daoine atá i mbun cúraim leanaí sa bhaile le níos mó ná trí leanbh ó theaghlaigh difriúla.  
7. Cad é uasmhéid an deontais ar féidir liom iarratas a dhéanamh ar faoin gClár, mar sholáthraí cúram leanaí san earnáil phríobháideach?
Tá teorainn de  €100,000 do sholáthraithe cúram leanaí maidir le háis amháin in áit amháin, faoi réir 25% ar a laghad den mhaoiniú iomlán atá riachtanach do tionscadal a bheith á sholáthar agat féin.  D’fhéadfadh soláthraí iarratais eile a dhéanamh ar dheontais i scoilcheantair eile suas le méid iomlán de €500,000 má fhorbraítear 5 áis ar leith.
8.
Fuair mé deontas EOCP de €50,000 roimhe seo mar sholáthraí san earnáil príobháideach.  Cad é uasmhéid an deontais ar féidir liom a fháil faoin CINCL?
Ní chuireann cúnamh deontais a fuair tú roimhe seo agus atá achoimrithe go cruinn isteach ar do chumas chun iarratas a dhéanamh faoin CINCL.  Beidh deontas á cheadú bunaithe ar chritéir an Chláir a chomhlíonadh.
